
Jonnde Battaa en waɗii Wagadugu, 

ñannde Alkamiisa 30 lewru jeɗɗaɓurdu hitaande 2026, 

e dow joonde mum woowunde waɗeede, 

ƴuwde yamnde 9 yahade yamnde 12 e min 30, 

dow hooreyaaku 

Banndii meeɗen kapiten Ibrahim TARAWORE, 

Hooreejo kawjo leydi men, Persidan jonnde Battaaa en. 

 

 

 

Batu on tabintinii ko aykaa ley ndee joonde, 

hettindii kibaaruuji kaalaaɗi, 

hokki gollooɓe laamu, 

dey hokki laawol golleeeji ngaɗowee ley leyɗe janane. 

I.1. BANNGAL BATTAARE LEYDI HIILNIINDE HAWJU LAAMU 

LEYDI E YAADU 

Joonde battaa en tabintinii dekereeji (12).  

Dekere arano woni laaɓingol loowdi dewtere kaanankooɓe e hooreeɓe 

finaataawaaji.  

Oo dekere riiwataana  gollirgol laluwa l°002-2026/ALT mo 14 lewru go’aɓurdu 

2026 banngal sarɗi kaanankooɓe e hooreeɓe finaatawaa.  

Joƴƴingol dewtere inɗe kaanankooɓe e hooreeɓe finaatawaaaji na humta jaabuuji 

ɗiɗi mawɗi : heɓude annditirde laamu holloore haddi kaanankooɓe hono no 

sarɗiiji  gonuɗi e wallude ndeenaagu kibaaruuji laamu, diidi aadiiji  banngal 

jettooje, loomtugol, darnugol maa  maayde kaananke. Ɗum hoyna ndelle waɗugol 

toɓɓe kibaaruuji koolniiɗe.  

Tabintingol oo dekere wallan heɓude dewtere leydi moƴƴintinaande banngal 

kaanankooɓe e hooreeɓe finaatawaaaji. 

Dekere ɗiɗaɓe woni sarɗiiji sottingol  baawɗe e daliliiji laamu hokka pecce leydi 

banngal finaatawaa, yiilnde, ñeeñal, fiirta ɓanndu e weltaare. 

Oo dekere riiwataana  gollirgol  laluwa l°024-2025/ALT mo 30 lewru sappo e 

go’aɓurdu hitaande 2025 banngal  sarɗi kuuɓuuɗo pecce leydi. Yeɗugol baawe 

hakkunde laamu e peece leydi na waɗa e senndugol gaɗanaaɗe kominji e 

gaɗanaaɗe reejiyonji. 

Tabintingol oo dekere wallan hawjaade pecce leydi ley golle lobbe baawɗe e 

hawju lobbu daliliiji cottinaaɗi banngal finaatawaa, yiilnde, ñeeñal, fiirta ɓanndu 

e weltaare. 

Dekere tataɓo woni  sarɗiiji sottingol  baawɗe e daliliiji pecce leydi banngal 

kaane ɓiɓɓe aadama en, ɓantaare ɓii-leydaaku, ndeenaagu yimɓe ɓolɓe e mballa 

yurmeende.  

Oo dekere riiwataana  gollirgol laluwa  l°024-2025/ALT mo 30 lewru sappo e 

ɗiɗaɓurdu hitaande 2025 banngal  sarɗi kuuɓuuɗo pecce leydi. Yeɗugol baawɗe 

hakkunde  laamu e pecce leydi  na waɗa  e senngugol golleeji kominji e reejiyonji. 

Tabintingol oo dekere  wallan hawjaade  pecce leydi ley golle lobbe baawe e 

hawju lobbu daliliiji cottinaaɗi banngal kaane ɓiɓɓe aadama en, ɓantaare ɓii-

leydaaku, ndeenaagu yimɓe ɓolɓe e mballa yurmeende. 

Dekere nayaɓo  woni  sarɗiiji sottingol  baawɗe e daliliiji laamu hokka pecce 

leydi banngal cellal e la’aare. 

Oo dekere riiwataana  gollirgol e laluwa l°024-2025/ALT mo 30 lewru sappo e 

ɗiɗaɓurdu  2025 banngal  sariya kuuɓuuɗo pecce leydi. Feccugol baawɗe 

hakkunde laamu e pecce leydi na ngaɗa e senndugol golleeji kokkaaɗi kominji e 

kokkaaɗi reejiyonji . 

Tabintingol oo dekere wallan hawjaade faa wooɗa pecce leydi waɗugol faa wooɗa 

baawɗe e hawju lobbu  daliliiji cottinaaɗi banngal cellal e la’aare. 

Dekere joyaɓo  banngal sarɗiiji  sottingol baawɗe e daliliiji laamu hokka pecce 

leydi ley golleeji ndiyam, la’aare e kuran.  

Oo dekere riiwataana  gollirgol laluwa l°024-2025/ALT mo 30 lewru sappo e 

ɗiɗaɓurdu  hitaande 2025 banngal  sariya kuuɓuɗo  pecce leydi. feccugol baawɗe 

hakkunde leydi  hakkunde laamu e pecce leydi  na waɗa e senndugol golleeji 

gaɗanaaɗi kominji e golleeji reejiyonji. 

Tabintingol oo dekere wallan hawjaade pecce leydi ley golle lobbe waɗugol 

baawɗe e hawju lobbu daliliiji cottinaaɗi ley golleeji ndiyam, la’aare kuran. 



  Hello 6 dow 36 

Dekere jeegaɓe  woni sarɗiiji sarɗiiji sottingol baawɗe e daliliiji laamu hokka 

pecce leydi banngal golleeji jannde, golle, jokollaaku, gollal junngo e jannde 

haalaaji finaatawaa.  

Oo dekere riiwataana gollirgol  laluwa l°024-2025/ALT mo 30 lewru sappo e 

ɗiɗaɓurdu 2025 banngal sariya kuuɓuuɗo pecce leydi. Feccugol baawɗe 

hakkunde laamu e pecce leydi waɗan e senndugol golleeji kokkaaɗi kominji e 

golleeji kokkaaɗi reejiyonji. 

Tabintingol oo dekere wallan hawjaade pecce leydi golle lobbe baawɗe e hawju 

lobbu daliliiji cottinaaɗi banngal  golleeji jannde, golle, jokollaaku, gollal junngo 

e jannde haalaaji finaatawaa.  

Dekere jeɗɗaɓo  woni sarɗiiji sottingol baawɗe e daliliiji laamu hokka pecce 

leydi banngal piilki e hawju jawdi tawturuuri.  

Oo dekere riiwataana gollirgol  laluwa l°024-2025/ALT mo  30 lewru sappo e 

ɗiɗaɓurdu 2025 banngal sariya kuuɓuuɗo pecce leydi. Feccugol baawɗe 

hakkunde laamu e pecce leydi waɗan e senndugol golleeji kokkaaɗi kominji e 

golleeji kokkaaɗi reejiyonji. 

Tabintingol oo dekere wallan hawjaade pecce leydi golle lobbe baawɗe e hawju 

lobbu daliliiji cottinaaɗi banngal  golleeji piilki e hawju jawdi tawturuuri.  

Dekere jeetataɓo na holla laabi hokkitingol pecce leydi kokkitaaɗe laamu baawe 

e kaalisi banngal golleeji luuɓe, luuɓe mawɗe e nokkuuje hoosaare. 

Oo dekere riiwataana gollirgol laluwa l°024-2025/ALT mo  30 lewru sappo e 

ɗiɗaɓurdu 2025 banngal sariya kuuɓuuɗo pecce leydi. Feccugol baawɗe 

hakkunde laamu e pecce leydi waɗan e senndugol golleeji kokkaaɗi kominji e 

golleeji kokkaaɗi reejiyonji. 

Tabintingol oo dekere walliran pecce leydi kokkitaaɗe laamu e baawɗe e hawju 

lobbu daliliiji cottinaaɗi banngal luuɓe, luuɓe mawɗe e nokkuuje hoosaare. 

Dekere jeeynaɓo woni  sarɗiiji sottingol baawɗee e daliliiji laamu hokka pecce 

laamu leydi    banngal haybooɓe maayde e anñeeje.  

Oo dekere riiwataana gollirgol  laluwa l°024-2025/ALT mo  30 lewru sappo e 

ɗiɗaɓurdu 2025 banngal sariya kuuɓuuɗo pecce leydi. Feccugol baawɗe 

hakkunde laamu e pecce leydi waɗan e senndugol golleeji kokkaaɗi kominji e 

golleeji kokkaaɗi reejiyonji. 

Tabintingol oo dekere wallan hawjaade pecce leydi golle lobbe baawɗe e hawju 

lobbu daliliiji cottinaaɗi banngal golleeji haybooɓe maayde e anñeeji.  

Dekere sappaɓo  woni  sarɗiiji sottingol baawɗee e daliliiji laamu hokka pecce 

laamu leydi   banngal moƴƴingol e ɓantaare neeɓoore leydi, hawju nokkuuje e 

moƴƴingol galluuje .  

Oo dekere riiwataana gollirgol  laluwa l°024-2025/ALT mo  30 lewru sappo e 

ɗiɗaɓurdu 2025 banngal sariya kuuɓuuɗo pecce leydi. Feccugol baawɗe 

hakkunde laamu e pecce leydi waɗan e senndugol golleeji kokkaaɗi kominji e 

golleeji kokkaaɗi reejiyonji. 

Tabintingol oo dekere wallan hawjaade pecce leydi golle lobbe baawɗe e hawju 

lobbu daliliiji cottinaaɗi banngal baawɗe e hawju lobbu daliliiji cottinaaɗi banngal 

golleeji moƴƴingol e ɓantaare neeɓoore leydi, hawju nokkuuje e moƴƴingol 

galluuje . 

Dekere sappo e go’aɓo woni tabintingol mbaadi ɗereeji binndi tabintinaaɗi 

gollirgol baawɗe cottinaaɗe  laamu kokka pecce leydi.  

Oo dekere riiwataana gollirgol  laluwa l°024-2025/ALT mo  30 lewru sappo e 

ɗiɗaɓurdu 2025 banngal sariya kuuɓuuɗo pecce leydi .  

Sarɗi kuuɓuuɗo pecce leydi tilsinii laaɓingol golleeji e hawjuuji gollooɓe heɓa 

beyda baawal pecce leydi e semmbingol hawju kominji.  

Oo dekere laaɓinan mbaadi sarɗi gollirgol e laaɓal aadiiji laamu e pecce leydi ley 

golle baawɗe cottinaaɗe.  

Tabintingol dekere o wallan heɓude mbaadi sarɗi gollirgol baawɗe cottinaaɗe 

laamu hokka pecce leydi. 

Dekere sappo e ɗiɗaɓo  yo ko haɓɓodi e tabintingol sarɗiiji sosiyete taransipoor 

kawtaaɗo noddirteeɗo sotarako (SOTRACO).  

Tabintingol oo dekere  wallan sosiyete taransipoor kawtaaɗo noddirteeɗo sotarako 

(SOTRACO) heɓude sarɗiiji kesi faa waɗa golleeji muuɗum faa wooɗa.  

 

I.2. BANNGAL BATTAARE KIILNIINDE FAGGUDU E HAWJU 

KAALISI LAAMU  

Joonde battaa en tabintinii dekere banngal winnditagol dekere                                                     

l°2025-0589/PRES/PM/MEF/MICA mo 20 lewru joyaɓurdu 2025 banngal 

tabintingol sarɗiiji  Sosiyete  Faso darol e gineeji  (FTL).  

Ngol winnditagol waɗii gaɗa yamirooje kawrital 34ɓal  kawrital kuuɓungal 

sosiyeteeji laamu (AG-SE). Yo waɗugol hawra kawrite joonde hawju FTL 

banngal  yamiroore l°07/AG-SE mo  23 lewru jeegaɓurdu  2023 aykotooɗo  

kawrite tati(03) e  nannude battaare hiiniinde hawju leydi e yahaadu ley ngal 

kawrital.  

L’adoption de ce décret permet à la Société Faso transit et logistique de se doter 

de nouveaux textes règlementaires en vue d’accomplir efficacement ses missions.  

I.3. BANNGAL BATTAA KIILNIINDE JOKKONDIRAL E LAAMUUJI  

LEYƊE JANANE  

Joonde battaa en tabintinii talki kumpital nay (04). 

Kumpital aranal  yo ko haɓɓodi e ɗaɓɓugol suɓagol ambasadeer leydi liban wara    

Burkina Faso. 

Joonde battaa en hokkii yarda suɓagol Madam Magida KARAKI, ambasãdeer 

leydi liban wara  Burkina Faso, Abija, leydi kodiwar o jooɗotoo.  

Kumpital ɗiɗaɓal  yo ko haɓɓodi e ɗaɓɓugol suɓagol ambasadeer leydi Japon 

wara  Burkina Faso. 

Joonde battaa en hokkii yarda suɓagol Musen Takanari KAKUDA, ambasãdeer 

leydi liban wara  Burkina Faso ambasãdeer leydi Japon wara  Burkina Faso 

Wagadugu ɗo o jooɗotoo. 

Kumpital tataɓal  yo ko haɓɓodi e  porje dekere  omtugol konsil onoreer    

Burkina Faso gere  Kinshasa, ley repubilik demokaratik Konngo (RDC).  

omtugol konsil onoreer    Burkina Faso gere  Kinshasa riiwataana humtugol golle 

belagol heɓa reena nafakkaaji leydi men  e yimɓe meeɗen njooɗiiɓe leydi 

repubilik demokaratik Konngo . 

Ndelle, Burkinaaɓe heewɓe na kawra saɗɗaaji laamu leydi Konngo , saabu 

mboɗɗirka ambasadde  Burkina Faso gonuɗo Libreville leydi Gabon laamiindi 

Konngo. Wooɗi, leydi men na waawi laataade luumo mawngo banngal hokkugol 

buuɗi e newaaje golle.  

Omtugol konsil onoreer  wallan semmbinde jokkondiral yigiraagu e gollidal 

hakkunde Burkina Faso e repubilik demokaratik  Konngo e daranaade Burkinaaɓe 

to laamiiɓe gure.  

Tabintingol oo dekere  wallan omtugol  konsil onoreer  Burkina Faso gere 

Kinshasa, repubilik demokaratik Konngo, hono no dekere l°2024-0453/PRES-

TRANS/PM/MAECRBE/MEFP mo 17 lewru nayaɓurdu  2024 banngal sarɗi 

omtugol sarwisiiji konsilji onoreer e waɗugol gollal konsil onoreer  Burkina Faso 

jananndi.   

Kumpital nayaɓal yo ko haɓɓodi e  porje dekere  banngal suɓagol konsil 

onoreer  Burkina Faso gere  Kinshasa, repubilik demokaratik Konngo.  

Tabintingol oo dekere wallan suɓagol  kamarade Abel AZUPIW SUURU, hono 

konsil onoreer Faso à Kinshasa, repubilik demokaratik Konngo.   

 

I.4. BANNGAL BATTAARE HIILNIINDE GOLLANOOƁE YIMƁE 

LEYDI 

Joonde battaa tabintinii dekere  banngal dewtere leydi inɗe golleeji ley Burkina 

Faso. 

Etu dewte inɗe golleeji na holla saɗɗaaji, ley ɗon nanndodirgol golleeji hakkunde 

iri golleeji, ɩnɗe nannduɗe    e inɗe golleeji battaaje ɗee ngalaa potal ley golle 

jeyal hoorem e rafi potal ley sarɗiiji .  E faro tayka, na tilsi jogaade dewtere inɗe 

wootere , inɗe golleeji  laamu (RNM).  

Keyɗintine mawɗe dekere ngoni : 

- Hawrondingol haddi golleeji ley deende sappo e joy (15) ley dewtere 

wootere ; 

- Sakkugol noddirgol  « dewtere inɗe golleeji », nokku e lunnde    « inɗe 

golleeji ». ngel waɗanaakana golle gooto ; 

- Wattugol abajaddaaji ley sariya , ɓaaragol e orondirgol iri golleeji  (CITP) 

hitaande 2008 e sariya leydi , ɗum na saajanoo kawral gollal fu ley innde .   



  Hello 11 dow 36 

Tabintingol oo dekere wallan heɓude inɗe golleeji leydi  Burkina Faso, heɓa 

joƴƴina e joƴƴingol jeɓe golle formason golleeji potuɗi e haajuuji leydi men. 

 

I.5. BANNGAL BATTAARE HIILNIINDE ƁAADE E BALLONDIRAL  

Joonde battaa en tabintinii talkuru kumpital  ko haɓɓodi e porjeeji feereeji  

battaare hiilniinde ɓaade e ballondiral. 

Ɗii porjeeji na jowi ko ɓuri fu dow jogagol golleeji ummingol hokka yimɓe 

dilluɓe gureɓe muɓɓen (PDI), yimɓe jaɓɓotooɓe e yimɓe woɓɓe almuɓe. Ɓe paala 

du ley nammbugol hawju ndesaaji seketariya duumiiɗo fedde leydi mballa ko 

yaawi e moƴƴintingol noddirteeɗo  espe konasir  (SP/CONASUR) faa saajano 

hoolaare naatugol e wurtagol ndesaaji.  

Ɗii porjeeji feereeji na ngaɗi adadu sappo (10). Yo  :  

- Golleeji waɗugol wadda ndiyam laaɓuɗam koyuɗam hokka dilluɓe gure 

muɓɓen e yimɓe jaɓɓotooɓe e yimɓe yeeƴiiɓe gure muɓɓen (AEPS);  

- Tuumtagol kiiñol golleeji waɗugol ɓulli pompi joy (05) AEPS e moƴƴingol 

nokkuuje demal  e ɓulli ndiyam laaɓuɗam joy  (05) (ɗi moƴƴinaaka) hokka 

dilluɓe gure muɓɓen, yimɓe almuɓe e yimɓe yeeƴiiɓe gure muɓɓen ; 

- Jogola iri golleeji gaɗanaaɗi yimɓe dilluɓe gure muɓɓen e yimɓe woɓɓe 

almuɓe ;  

- Heɓugol gineeji ñiɓirɗi hokka dilluɓe gure muɓɓen e yimɓe woɓɓe almuɓe; 

- Luwagol magazenzi ndesaaji nguurey e ko wanaa nguurey hokka battaare 

hiilniinde ɓaade e mballonndiral ; 

- Kaybol mangazenzi ndesaaji e nawtoragol gaazi wara kulloy  hokka 

battaare hiilniinde ɓaade e mballonndiral ; 

- Heɓugol gineeji enformatik hokka  hokka battaare hiilniinde ɓaade e 

mballonndiral; 

- Golleeji moƴƴingol santiri janngirdu wallitooɓe ɓaadeeji  sefaf   (CFAF)  

Kalgondin (Kadiyoogo) jooro  ; 

- Tuumtagol e kiiñol golleeji moƴƴintingol  janngirdu wallooɓe ɓaade  

(CFAF)   Kalgonden e Jooro ;  

- Heɓugol mobilaaji.  

Haddi buuɗi ɗii porjeeji feereeji na ummoo ko waɗi miliyaruuji ɗiɗi e miliyonji 

keme jeɗɗi e capanɗe jeegom e buuɗi ujunaaji hemre capanɗe tati e jeeynay 

e keme tati e capanɗe tati e jeegom e tammaaje ɗiɗi  (2 760 139 336,2) buuɗi 

men SEEFA.  

Buuɗi ɗi ƴuwataana e keesuwal laamu , hitaande 2026. 

 

I.6. BANNGAL BATTAARE KIILNIINDE SARIYA 

Joonde battaa en tabintinii  talkuru kumpital  ko haɓɓodii e porjeeji feereeji 

battaare hiilniinde porjeeji feereeji battaare hiilniinde sariya .  

Ɗii porjeeji feereeji ndiiwataana semmbingol ndeenaagu ñiɓngooji cuuɗi kasu e 

sariyaaji, ɓeydugol kewtal hoorem nguurey e hawju saɗɗaaji luwagol laamu.  

Ɗii porjeeji na paala  : 

- Golleeji ñiɓngo suudu gosirde mawndu Maanga (reejiyon Naazinon) ; 

- Golleeji ñiɓngo suudu kasu surgubila (reejiyon  Ubri) ; 

- Golleeji ñiɓngo suudu nodditirdu  gosirdu  wagadugu (jeɓe 2) ; 

- Golleeji kuran (kuran tedduɗo, wattugol kilmatizeer, ventilateer, gineeji 

ƴeptooji ) gosirde nodditirde Wagadugu  (jeɓe 2) ; 

- Tuumtagol- kiiñol e hawju golleeji ñiɓngo gosirde nodditirde Wagadugu   

(jeɓe2).  

Haddu buuɗi ɗii porjeeji feereeji na ummoo miliyaruuji sappo e go’o  e miliyonji 

hemre e capanɗe jeetati e jeegom e buuɗi ujunaaji hemre e capanɗe jeetati e 

ɗiɗi e buuɗi keme ɗiɗi e capanɗe jeenay e joy (11 186 182 295) buuɗi men 

SEEFA.  

Kaalisi oo ƴuwataana e keesuwal kaalisi laamu , hitaande 2026 e 2027.  

I.7. BANNGAL BATTAARE HIILNIINDE CELLAL  

Joonde battaa en tabintinii talki kumpital ɗiɗi  (02). 

Talkuru kumpital aranu  yo ko haɓɓodi e porje dekere  tabintingol sarɗiiji 

feereeji  Faso Food and Drug Administration (Faso FDA). 

Tabintingol oo dekere wallan Faso Food and Drug Administration heɓude sarɗiiji 

dagiiɗi faa waɗa golleeji faa wooɗa. 

Talkuru kumpital ɗiɗaɓurdu  yo ko haɓɓodi e porjeeji feereeji battaare 

hiilniinde cellal.  

Ɗii porjeeji feereeji ndiiwataana tanñorde segilgo hikima ñiɓngo doktorooje 

mawɗe reejiyoni jeenay (09) (CHR-U) e waɗugol janndeeji fadde jonuɗi e 

suɓagol kabine winndugol  e suɓagol puɗɗirɗe e laaɓuɗe (APD).  

Haddi porjeeji feereeji na waɗa miliyaar  (1 000 000 000) buuɗi men SEEFA. 

Kaalisi o ƴuwataana e keesuwal kaalisi laamu, hitaande 2026.  

I.8. BATTAA KIILNIIƊO NAATUGOL GOLLIRAL ORDINATEERIIJI, 

SARWISIIJI POSTI E KUMPITIRƊI KESI 

 

Joonde battaa en tabintinii  dekereeji tati (03).  

PP-G N°025-2026 mo ñannde 30 lewru jeetataɓurdu hitaande 2026 

Dekere arano woni hegitaare winndugol heewngol  winndugol e hokkugol 

annditirgel neɗɗo gootel enternetti  ley  Burkina Faso.  

 

Gollirgol e laluwa  l°027-2024/ALT mo 11 lewru sappoɓurdu 2024 banngal 

annditirgel neɗɗo fu tilsinii hegitaare gollal leydi winndugol faa heewa jamaa .  

Dekere oo riiwataana laaɓinde pelle alkadaraaji sarwisiiji mawɗi , pecce leydi e  

sarwisiiji heɓa  waɗana sariya hegitaare winndugol faa heewa e hookugol 

annditirgel elektonik neɗɗo fu ley  Burkina Faso.  

Tabintingol oo dekere wallan  hawju lobbu golleeji winndugol e hokkugol 

annditirgel gootel elektoronik  neɗɗo fu.  

Dekere ɗiɗaɓo woni annditingol,  fonnditingol e tilsereeji baale ñiɓngooji tiiɗuɗi.  

Oo dekere riiwataana gollirgol  laluwa l°014-2024/ALT mo  09 lewru jeɗɗaɓurdu 

2024 banngal ndeenaagu nooneeji kibaaruuji ley  Burkina Faso. Ɗum semmbina 

sariya kiiñe ndeenaagu e annditingol e senndugol baale ñiɓngooji ɓuruɗi tiiɗude.  

Terɗe ñiɓngooji tiiɗuɗi na piirtiree hono nokku jogiiɗo gineeji, golleeji maa 

nooneeji tilsuɗe jogola golleeji tilsuɗi ley sosiyete.  

Ɗii golleeeji, nde ƴuwataana e kuran,kuran, kumpital maa banngal kaalisi na laati 

wawaade faggudu e njaaki laamu . 

Tabintingol oo dekere wallan heɓude sariya laaɓuɗo faa holla, anndita dey fonna 

ko fotiri baale  ñiɓngooji tiiɗuɗi heɓa reena ɓoy. 

Dekere tataɓo woni daliliiji e sarɗiiji waɗugol kiiñe ndeenaagu wawtu fu 

hokkude gollanooɓe ndeenaagu nooneeji kumpital ñiɓngooji tiiɗuɗi. 

Oo dekere riiwataana gollirgol gollirgol laluwa l°014-2024/ALT mo  09 lewru 

jeɗɗaɓurdu hitaande 2024 banngal ndeenaagu nooneeji kibaaru ley Burkina Faso. 

Oo laluwa na holla ke gollanoowo ndeenaagu nooneeji kibaaru ñiɓngooji tiiɗuɗi 

na jey jogaade talkuru laawol nde fedde laamu daraniinde kiiñol  e ndeenaagu 

siiber espaasi. 

Tabintingol oo dekere wallan semmbinde sariya kiiñe ndeenaagu, tilsuɗi ley 

heeñaare nooneeji kibaaru   e sibeerñanngere. 

 

I.9. BANNGAL BATTAA KIILNIINDE ƁANTAARE LUJINAAJI, JAAGU 

E GOLLE ÑEEÑAL 

Joonde battaa en tabintinii dekere darnoowo inɗe gineeji tilsuɗe heɓugol laawol 

feerewol nannugol e laawol feereewol wurtingol gineeji. 

Oo dekere riiwataana winnditagol dekere l°2018-

0860/PRES/PM/MCIA/MINEFID mo  12 lewru jeeynaɓurdu 2018 darnugol inɗe 

gineeji tilsuɗi heɓugol laawol feereewol nannugol e wurtingol e baylite muuɗum.  

Ngol winnditagol na laaɓinee saabe tilsere limude gineeji goɗɗi e faro politikki 

guvernema asinaaji e ɓantaare    « ñaamude demal gure meeɗen ».  

Ko heyɗi ley oo dekere  wonaana ley winndugol conndi sukaaɓe, weselaari, kodde 

gritz kamnaari dow inɗe demetirɗi tilsuɗi heɓugol laawol feereewol nannugol e 

conndi alkama, conndi . 

Na noddiree  « kelte jamɗe e ko wanaa jamɗe  » nokku e lunnde  « jamɗe » faa 

ɓeyde ley tuundiiji fuufa, e batteri ley inɗe gineeji tilsuɗi heɓugol laawol 

feereewol wurtingol. Yo hawronndinde ɗi ley dewtere sariya wootere haddi 

gineeji tilsuɗi heɓugol laawol nannugol maa wurtingol.  

Tabintingol oo dekere wallan yaajinde inɗe gineeji tilsuɗi heɓugol laawol 

feerewol nannugol maa wurtingol.  

I.10. AU TITRE DU MINISTERE DE LA CONSTRUCTION DE LA 

PATRIE 

Joonde battaa en tabintinii  dekere  banngal tabintingol sarɗiiji feereeji lekkol 

leydi golleeji jamaa  (ENTP). 

Oo dekere yo winnditagol  dekere l°2018-0689/PRES/PM/MI/MINEFID mo 31 

lewru jeɗɗaɓurdu 2018 banngal  tabintingol sarɗiiji feereeji lekkol leydi golleeji 

jamaa. 

Keyɗintine mawɗe oo dekere ngoni  : 

- ɓeydugol golleeji kanŋeeji, kuran , ɓeydi ñiɓngooji, taransipoor, galluuje e 

ɓaaɗeeji ; 

- joƴƴingol e anndangol laboratuwar banngal ñiɓdi; 

- hegitingol sarwisi mawɗo. 

tabintingol oo dekere wallan lekkol leydi golleeji jamaa heɓude sarɗiiji kesi faa 

waɗa golleeji muuɗum faa wooɗa. 

 

I.11. AU TITRE DU MINISTERE DE L’ENSEIGNEMENT SUPERIEUR, 

DE LA RECHERCHE ET DE L’INNOVATION 

Joonde battaa en tabintinii dekere  banngal  riiwugol golle golloowo tewtiiru gere 

sarwisi tewtiiru banngal cellal noddirteeɗo (IRSS). 

Kamarade  Letisiya WEDRAWGO/NIKIYEMA, Matrikil 58 511 S, tewtoowo 

gere sarwisi tewtiiru banngal cellal mo warataa golle illa  06 lewru tataɓurdu 

hitaande 2026. Ka goyngol ngaɗaana ngol, oo ndeɗɗo wartay golle muuɗum faa 

ñalaaɗe sappo (10) kokkaaɗe kiɓɓii.  

PP-G N°025-2026 mo ñannde 30 lewru jeetataɓurdu hitaande 2026 

Oo dekere riiwataana wurtingol golle oo neɗɗo saabe yoppugol golle, hono no 

dekere l°2015-1366/PRES-TRANS/PM/MESS/MRSI/MS/ MEF/MFPTSS mo  

20 lewru sappo e go’aɓurdu 2015 banngal sarɗiiji sappangol jannginooɓe-

tewtooɓe, jannginooɓe iniwersiteeji e doktorooɓe so joppi golla maa caloke  

yahude nokku to ittana. 

Tabintingol oo dekere wallan riiwugol golle laamu  kamarade  Letisiya 

WEDRAWDO/NIKIYEMA, Matirikil 58 511 S, tewtoowo  sarwisi annde cellal 

saabe yoppugol nokku golle, ko fuɗɗii  06 lewru tataɓurdu  2026. 

II. KIBAARUUJI KAALAAƊI

II.1. Battaa leydi, kiilniiɗo ndemri, ndiyam, maral e jawdi ley ndiyam 

yottinii batu oo kibaaruuji ɗiɗi (02) : 

- kibaaru arano wo banngal humpitingol ko heɓaa ley filnde ummoraande 

kukkan ley ndemri, maral daabaaji e jawdi ley ndiyam (OAPH) hakkunde 

hitaande 2023 e 2025.  

Filnde ummoraande kukkan ley ndemri, maral daabaaji e jawdi ley ndiyam na 

aykinoo faa heƴina ñaamdu ley Burkina Faso ɗoo yahde 2025, e waɗugol golleeji  

lobbi ley gollal ngal. Tabintingol majjum na waɗaa wawtu mo laamu anniyii 

waɗude golle demal daral ɓantaare leydi e waylitingol faggudu.  

Faggudu OAPH hakkunde hitaande 2023 e 2025 wallii hewtingol ko heɓaa e 

demal tonnuuji miliyonji 7 dey ɗum saabaanii huuɓugol nguurey fa hewti jeɓe 

% 124.  

Ndelle ko heɓaa e OAPH na worri no rewti nih : 

- tonnuuji 1 008 737 maaro heɓaa ley hitaande 2025, ɗum na hawra e jeɓe 

% 101 e ko filetenoo ley 2025 ; 

-  tonnuuji 2 686 531 kamanaari heɓaa dey ɗum na hawra e jeɓe % 134 e ko 

filetenoo ; 

- tonnuuji 51 818 pompiteere heɓaa, dey ɗum na hawra e jeɓe % 86,36 e ko 

filetenoo % ; 

- tonnuuji 58 476 liƴƴi heɓaa, dey ɗum na hawra e jeɓe % 58,47 dow 

feendaa OAPH ; 

- ektaaruuji 3 170 gese manngorongoni ko heyɗintinaa dey ɗum na hawra 

e jeɓe % 63,4 e ko filetenoo ;  

- kittiiji ndimu daabaaji cewɗi 30 631 faa hokkee marooɓe dey ko heɓaa 

ɗum na hawra jeɓe % 153,15 dow ko filetenoo ; 

- ektaaruuji 2 526 nokkuuje moƴƴinaaɗe fa alka tonnuuji 9 806 remee ; 

PP-G N°025-2026 mo ñannde 30 lewru jeetataɓurdu hitaande 2026 

- Ektaaruuji 25 062 suɓaama moƴƴinaa dey waɗanaa limorooji.  

Ndee ɓeydaare keɓal, tawta e baylite hono fonnditingol Sosiyete laamu leydi 

kiilniiɗo ndesa e ndeenaagu ñaamdu (SONAGESS), hawju nannugol e wurtingol 

gineeji fuu, wallii darnugol cogguuji gineeji ƴuuruɗi e demal, maral e jawdi ley 

ndiyam ley leydi fu.  

Banngal heɓangol yimɓe golle, tabintingol OAPH fa heɓa golleeji 91 027, dey 

golleeji duumiiɗi 26 202 ngoodi. Ley ɗii golleeji du, 32 009 ngoni ɗi rewɓe 

ngaɗanaa, golleeji 4 724 keɓanaa yimɓe dogguɓe gure muɓɓen (PDI) dey 

golleeji 289 keɓanaa Kokkuɓe ko’e muɓɓen faa haɓana leydi na wi’ee kasin 

Vedepe en (VDP).  

tabintingol filnde ummoraande kukkan ley ndemri, maral daabaaji e jawdi ley 

ndiyam wallii e ɓeydol kaalisi leydi (PIB) ƴuuruɗi e demal ko hawrata e jeɓe % 

12,13 hakkunde hitaande 2023 e 2025, ɗum na hawra e ko miiletenoo % 111,79. 

Keɓal jawdi ley ɓaade du, ɓeydoroke ko waɗi jeɓe % 4,3.  

Ɗee keɓe wo ko ƴuuri e kaalisi laamu ko hewti buuɗi meeɗen Seefaa 273 993 021 

629.  

Jonnde battaa en na yetta gollooɓe daraniiɓe yottagol peendaaji filnde 

ummoraande kukkan ley ndemri, maral daabaaji e jawdi ley ndiyam hakkunde 

hitaande 2023 e 2025. 

 

- kibaaru ɗiɗaɓo wo banngal heddagol ley filnde ummoraande kukkan ley 

ndemri, maral daabaaji e jawdi ley ndiyam (OAPH) hakkunde hitaande 

2026 e 2028.  

filnde ummoraande kukkan ley ndemri, maral daabaaji e jawdi ley ndiyam 

(OAPH) hakkunde hitaande 2026 e 2028 na watta hawju ndiyam e ɓeydugol 

moƴƴeefi nokku nguurndam. Na ɗum laatii daliili YAAWINIRƊO faggu 

hakkunde hitaande 2026 e 2030.  

Golleeji kesi filnde ummoraande kukkan ley ndemri, maral daabaaji e jawdi ley 

ndiyam ɗii mballan e wowtingol gollitirɗe joƴƴinaaɗe, dey semmbina golleeji 

ngaɗanooɗi e wawtu arano oo, dey ɓanta golleeji kesi barkinɗi de jannjina golleeji 

funtooji ɗii.  

OAPH hakkunde hitaande 2026 e 2028 na tabintiniree e :  

- golleeji ardinaaɗi jeetati (08) : maaro, kosam, sooja, namtiiri, gerte, alkama, 

roogo e kaareeje ; 

- golleeji jeegom (06) cemmbinteeɗi : kamanaari, pompiteere, manngoro,                      

daabaaji-teewu, liƴƴi e piirooje ; 

- golleeji puntuɗi (06) kaanuɗi janngineede : banan palanten, yi’ataa 

naangeeje, ananaaje, boje, lekki nebbam palmiye e le kakawo.  

So hantowii, tabintingol OAPH hakkunde 2026 e 2028 saaboto ɓeydagol ko 

heɓetee e demal maral e jawdi ley ndiyam ko ɓuri fu nguurey ko waɗata jeɓe % 

40 e heddagol na watta nguureyji fa hewta jeɓe % 120. Faggudu nduu na waɗa 

golleeji 125 000 ley ndemri. 

Kaalisi ngatteteeɗo e filnde ummoraande kukkal banngal ndemri, maral e jawdi 

ley ndiyam hakkunde 2026 e 2028 na aykaa buuɗi seefa miliyaaruuji 839,99. 

Buuɗi ɗii ƴuuran e keesu laamu.   

 

II.2. Battaa leydi kiilniiɗo hawju laamu leydi e yaadu yottinii batu oo kibaaru 

banngal sifa toɓooji hakkunde 1 lewru nayaɓurdu e 30 lewru jeegaɓurdu hitaande 

2026 e ayka ndunngu e sifa demal e toɓɓe 2026. 

PP-G N°025-2026 mo ñannde 30 lewru jeetataɓurdu hitaande 2026 

Toɓooji hakkunde 1 lewru nayaɓurdu e 30 lewru jeegaɓurdu hitaande 2026 ɗii 

fuu so ɓeydondiraama na hawra e mm 33 ley toɓo balɗe 10 ley Arbinnda (Karo 

Peli) e mm 343 ley toɓo balɗe 17 ley Bagasi (Bale). 

Toɓooji ɓuruɗi mawnude fu so ɓeydondiraama heɓaama ley ndewgu Tannuñan, 

Bankuy, Joro e Guyriko. 

Toɓooji ɓuruɗi famɗude soni ɓeydondiraama wo ley ndewguuji Sum, Liɓtaako, 

Yaadga, Kulse e Ubri. 

Toɓooji hakkunde 1 lewru nayaɓurdu e 30 lewru jeegaɓurdu hitaande 2026 ɗii 

fuu so ɓeydondiraama na nanndi hono ñakan ley feccere gorgal leydi e na nanndi 

hono wellitoto e hakkunde lettugal soni ekkondinaama e toɓo oo wawtu ko 

hitaande 2025. 

Soni ekkondinaama e ko woowi (ko woowi hakkunde hitaande 1991 e 2020), 

toɓooji ndunngu hakkunde 1 lewru nayaɓurdu e 30 lewru jeegaɓurdu hitaande 

2026 ɗii fuu soni ɓeydondiraama dey ekkondinaa e ndagu oo wawtu ko faltii na 

waawi wi’eede kee wo na haaniri maa na ñaki ley ko ɓuri heewude e leydi ndii 

fuu. Ammaa, na woni ɗo faltii e nokkuuje yoga, ndagu ndewguuji Nanndo, 

Bankuy, Kulse, Tapowa, Gurma, Sirba, Tannuñan e Kadiyoogo. 

Hakkunde lewru jeɗɗaɓurdu-jeetataɓudru-jeenayaɓurdu hitaande 2026, toɓooji 

ɗii soni ɓeydondiraama fu na nanndi hono no haaniri nih toɓo ngoo waɗiri soni 

ekkondinaama e hakkunde toɓo (1991-2020), dey ɗum na heɗa ley ko ɓuri 

heewude e leydi ndii. Ammaa, ko aykaa soni toɓooji ɗii ɓeydondiraama fu ko 

heɓetee ɗum na nanndi hono ñakan dey na ɓattii ko woowi heɓeede ley Guyriko, 

Tannuñan e Joro, tawta horɗoore ndewguuji Nanndo, Nazinon, Nakammbe, 

Gulmu e Tapowa. 

Kokkeeji na heɗaa faro keltal ndunngu ley nokkuuje ɓuruɗe keewude e leydi ndii 

fu. Ammaa, ley ndewguuji Gulmu, Nakammbe, Nazinon, Tapowa e ley horɗoore 

ndewguuji Nanndo, Ubri e Sirba, wawtuuji kokke seeɗa na heɗaa soni keltal 

ndunngu ɓadoke. 

Ammaa keltal ndunngu hitaande 2026, na heɗaa sakitoo tawee na ɓadii no 

woowunoo ley to ɓuri yaajude e leydi ndii fu.  

 

II.3. Battaa kiilniiɗo ɓaade e ballondiral yottinii batu oo kibaaru banngal ko heɓaa  

ley gollal ittugol sukaaɓe, kayeeɓe, rewɓe dogguɓe gure muɓɓen e yimɓe woɓɓe 

ley gariibal ley Wagadugu. 

Gaɗol aranol ngal gollal, wo ƴuwde 24 lewru jeegaɓurdu yahde 03 lewru 

jeɗɗaɓurdu hitaande 2026, dey saaboke ituugol yimɓe 1 911 ngoodunooɓe ley 

gariibal ley nokkuuje Wagadugu dey ɓe ngattaa ley nokkuje ɗo mbaawi 

mballeede. 

Kala neɗɗo ittaaɗo ley gariibal ngal heɓii winndeede ley talki laamu dey 

nguurndam muuɗum hiiñaa fa annditee dey heɓee to wattee banngal mballa 

muuɗum. Ley nokkuuje to ɓe njaɓɓaa toon, ɓee yimɓe keɓii mballa yaawunga ; 

ɗum woni jakkitegol hokkee noku fadde, ñaamnegol, sawregol aranol, walliregol 

ittee e kulol e udditanegol talkuru.  

 

II.4. Battaa kiilniiɗo maaje, hayaaku e tewtugol golleeji yottinii batu oo kibaaru 

banngal suɓegol Burkina Faso laatoo leydi jaɓɓotoondi fiɗo (kalifikaason) 

Deental rewɓe ley njaayri gorgal B (QWCL) e ɓurondirde e fiɗugol balon na wi’e 

kup dafirik dee nason U17 ley njaayri gorgal B (QAFCON U17) ley hitaande 

2026. 

Suɓagol Burkina Faso faa jaɓɓoo ɗee ɓurondire ɗiɗi (02) mawɗe banngal fiɗugol 

balon wo Deental pelle Afiriki gargaaje (UFOA) banngal fiɗugol Balon ley 

njaayri B woni ko waɗiɗum. 

Ɓurondirde fiɗugol Deental rewɓe ley njaayri gorgaari B anniyaama waɗee 

hakkunde 23 lewru jeetataɓurdu yahde 5 lewru jeenayaɓurdu 2026. 

Ammaa soni wo ɓurondirde e fiɗugol balon na wi’e kup dafirik dee nason U17 

U17 ley njaayri B, nde waɗowan ƴuwde 16 yahde 29 lewru sappo e go’aɓurdu 

hitaande 2026.  

Ɗee ɓurondire wallan Burkina Faso semmbinde baawɗe muuɗum banngal 

hawjagol fijoji maaje hakkunde leyɗe dey moƴƴina innde leydi men ndii e jiile 

gollideteeɓe.  

III. HOKKUGOL LAAMU 

III.1. HOKKUGOL LAAMU LEY SARWIISIIJI MAWƊI 

A. LEY BATTAARE HIILNIINDE WOLDE E JINNGANGOL LEYDI 

- Banndii meeɗen Kana KONATE, Militeere mawɗo (ofiye), hokkaama 

laamu Hooreyaaku aykoore « Heɓangol haɓotooɓe gineeji », ɓeydita e 

laamu makko Direkteere Zeneral kawjotooɗo ñiɓdiiji, gineeji e nokkuuje 

ɗo kaɓitire moƴƴintee.  

 

B. LEY BATTAA LEYDI KIILNIIƊO HAWJU LAAMU LEYDI E 

YAADU 

- Banndii meeɗen Rayimsom Narsis WIBGA, Matirikil 105 209 V, Kawjo 

laamu yimɓe ɓolɓe, kalaasi 2ɓo, eselon 2ɓo, hokkaama laamu Daraniiɗo 

segilooji ley Nokkuure jannde toownde banngal segilooji e ndeenaagu 

yimɓe ɓolɓe (ISEPC) ; 

- Banndii meeɗen Siye Landri Paskal WATARA, Militeere mawɗo (ofiye), 

hokkaama laamu Direkteere gollidal e filnde annde ley Nokkuure jannde 

toownde banngal segilooji e ndeenaagu yimɓe ɓolɓe ; 

- Banndii meeɗen Miriyam Mishelin Kagoru YAGO, Militeere mawɗo 

(ofiye), hokkaama laamu Hooreyaaku hawju dokkal kibaaruuji, jokkondiral  

e howruwaaku Nokkuure jannde toownde banngal segilooji e ndeenaagu 

yimɓe ɓolɓe. 

 

C. LEY BATTAARE HIILNIINDE FAGGUDU E KAALISI LAAMU   

- Banndii meeɗen Wenseslas Medaar PAARE, Matirikil  238 629 G, Kawjo 

dokotorooje e sarwiisiiji cellal, Kalaasi 1ɓo, eselon 7ɓo, hokkaama laamu 

Kawjo gineeji mawɗo ley Dokotoroore jannde iniversite nde Yalgado 

WEDIRAWGO (CHU-YO) ; 

- Banndii meeɗen Madjioyogo Jan Maari EMA, Matirikil  82 390 C, Kawjo 

dokotorooje e sarwiisiiji cellal, Kalaasi 1ɓo, eselon 6ɓo, hokkaama laamu 

Kawjo gineeji mawɗo ley Dokotoroore ndewguure nde Kudugu (CHR-

KDG). 

 

D. LEY BATTAARE HIILNIINDE YIGIRAAGU E LEYƊE JANANE 

- Banndii meeɗen Salamata Odet NIYAMMBA/KONNGO, Matirikil  104 

412 P, Tinndinoowo banngal jokkondiral laamuuji leyɗe, Kalaasi 2ɓo, 

eselon 5ɓo, hokkaama laamu Daraniiɗo nile golle battaa. 

 

 

E. LEY BATTAARE HIILNIINDE SARIYA 

- Banndii meeɗen Adama YEYE, Matirikil  200 425 G, Tinndinoowo 

banngal kaane yimɓe, Kalaasi 1ɓo, eselon 3ɓo, hokkaama laamu Sekereteere 

Zeneral hawju Sarwiisi leydi kiilniiɗo kaane yimɓe (CNDH) ; 

- Banndii meeɗen Iisaa GO, Matirikil  130 493 L, Golloowo banngal sariya, 

kategorii P, garaadi 1ɓo, eselon 3ɓo, hokkaama laamu Wakiili laamu ley 

gosirɗe ; 

- Banndii meeɗen Matiye BAZIYE, Matirikil  57 308 E, Mbinndoowo talki 

sariya mawɗo, Kalaasi 2ɓo, eselon 5ɓo, hokkaama laamu Direkteere 

kawjotooɗo dokkal kibaaru e jokkondiral e sarwiisiiji dokkal kibaaru. 

 

F. LEY BATTAARE HIILNIINDE NAATUGOL GOLLIRAL 

ORDINATEERIIJI, SARWISIIJI POSTI E KUMPITIRƊI KESI 

- Banndii meeɗen Siye Maksim DA, Matirikil  202 173 K, Dunkeejo 

gollirgol ordinateere, Kalaasi 2ɓo, eselon 3ɓo, hokkaama laamu Hooreyaaku 

aykoore keesu 136 « Waylitingol njaayri nimerikki », ɓeydita e laamu 

makko de Direkteere Zeneral kawjotooɗo waylitirgol naata gollirgol 

ordinateere. 

G. LEY BATTAARE HIILNIINDE KURAN E KO NANNDI E MUM, 

GOLLE KANŊE E KAAƳE 

- Banndii meeɗen Gladis Yabre Sinita KABOORE, Matirikil  386 322 R, 

Dunkeejo waɗugol yiite kuuran, Kalaasi 1ɓo, eselon 3ɓo, hokkaama laamu 

Hooreyaaku hawju jiiteeli keyɗintintooɗi ; 

- Banndii meeɗen Isufu SAWADOGO, Matirikil  257 153 X, Kawjotooɗo 

sarwiisiiji kaalisi, Kalaasi 2ɓo, eselon 1ɓo, hokkaama laamu Direkteere 

kawjotooɗo kaalisi e hiisa ley Sarwiisi Faso Veenem. 

 

H. LEY BATTAARE HIILNIINDE JANNDE DOWUURE, 

TEWTUGOL ANNDE E GOLLITIRƊI KESI 

- Banndii meeɗen Dawda Lawa Tan TOWE, Matirikil  394 865 Z, 

Jannginoowo iniversite pilotooɗo, kategorii P, garaadi puɗɗirɗo, eselon 4ɓo, 

hokkaama laamu Sekereteere kawjo golle aykooje waɗugol ko semmbinta 

jannde dowuure. 

 

 

I. LEY BATTAARE HIILNIINDE MAAJE, HAYAAKU E 

TEWTUGOL GOLLEEJI  

- Banndii meeɗen Mohamadi KOWANNDA, Matirikil  308 431 H, 

Enzeniyeere banngal ñiɓdi, Kalaasi 1ɓo, eselon 4ɓo, hokkaama laamu 

Direkteere kawjotooɗo segilooji, tuumtagol waɗugol golleeji Burkina Yin-

Wisgr-Meta (BYM).  

III.2. HOKKUGOL LAAMU LEY DEENTE HAWJU  

Jonnde battaa en hokkii kawjotooɓe laamu ley Deente hawju :  

- ley Sarwiisi leydi mawɗo kiilniiɗo nokkuuje moƴƴinanaaɗe demal 

(ANABH)  dow innde battaare hiilniinde ndemri, ndiyam, maral e jawdi 

ley ndiyam ; 

- ley Faso tranzit e lojistik (FTL) dow innde battaare hiilniinde faggudu e 

kaalisi laamu; 

- ley Sosiyete sikkaro komowe (SOSUCO) e Viivo Enerzi dow innde 

battaare hiilniinde ɓantaare lujinaaji, jaagu e golle ñeeñal ; 

- ley Sarwiisi Faso Veenem dow innde battaare hiilniinde kuran e ko nanndi 

e mum, golle kanŋe e kaaƴe ; 

- ley Sarwiisi daraniiɗo tinndingol e hawju golleeji ñiɓngo cuuɗi e hegitingol 

ngalluure ley Burkina na wi’ee Akomood-Burkina (ACOMOD-

BURKINA) dow innde battaare hiilniinde ñiɓugol leydi ; 

- ley iniversite Burkina Faso janngiroowo callali enternetti (UV-BF) dow 

innde battaare hiilniinde jannde dowuure, tewtugol annde e gollitirɗi kesi ; 

- ley Sarwiisi leydi Burkina ndaranoowo filnde golle (ABPE) na wi’ee « 

Faso Tonlo Zi » dow innde battaare hiilniinde maaje, hayaaku e tewtugol 

golleeji. 

Jonnde ndee hollii hokkugol laamu persidan en ley Deente hawju Sarwiisi leydi 

mawɗo kiilniiɗo nokkuuje moƴƴinanaaɗe demal (ANABH), de Sosiyete sikkaro 

komowe (SOSUCO) e Sarwiisi Faso Veenem. 

A. BATTAARE HIILNIINDE NDEMRI, NDIYAM, MARAL E JAWDI 

LEY NDIYAM 

Jonnde battaa en ndee adii dekereeji ɗiɗi (02). 

Dekere arano na holla hokkugol yimɓe dewtuɓe ɓee, Kawjuɓe ley Deental hawju 

Sarwiisi leydi mawɗo kiilniiɗo nokkuuje moƴƴinanaaɗe demal (ANABH) ko 

ɓooyol laamu aranol ngol duuɓi tati (03). 

 

KAWJO WAKIILI LAAMU LEYDI 

Dow innde battaare hiilniinde ndemri, ndiyam, maral e jawdi ley ndiyam : 

- Banndii meeɗen Seydu SAANA, Matirikil  83 979 H, Enzeniyeere 

waɗugol golleeji wuro ; 

- Banndii meeɗen Lumbana Beyiriisi TENNGERI, Matirikil  270 959 H, 

Ensipekteere maral. 

 

Dow innde battaare hiilniinde ndeenaagu : 

- Banndii meeɗen Kirsi Sayuuba Evrad WEDIRAWGO , Matirikil  42 850 

W, Ensipekteere perensipal kawjotooɗo ndiyam e ladde. 

 

Dow innde battaare hiilniinde faggudu e kaalisi laamu: 

- Banndii meeɗen Asonsi SOMA, Matirikil  212 283 U, Jannginoowo 

iniversite pilotooɗo. 

 

Dow innde battaare hiilniinde ñiɓugol leydi : 

- Banndii meeɗen Nehun NIÑAN, Matirikil  372 815 U, Ballo banngal 

segilooji e kiiñe. 

 

Dow innde battaare hiilniinde ɓantaare lujinaaji, jaagu e golle ñeeñal : 

- Banndii meeɗen Gawsu KOBE, Matirikil  247 183 D, Tinndinoowo 

banngal golleeji faggudu. 

KAWJOTOOƊO WAKIILI GOLLOOƁE SARWIISI LEYDI MAWƊO 

KIILNIIƊO NOKKUUJE MOƳƳINANAAƊE DEMAL 

- Banndii meeɗen Patiriisi KOMPAWRE, Matirikil  231 644 D, Anndanɗo 

golle mawɗo banngal ndiyam e gollitirɗi wuro .  

Dekere ɗiɗaɓo na holla hokkugol   Banndii meeɗen Seydu SAANA, Matirikil  

83 979 H, Enzeniyeere waɗugol golleeji wuro, Laamu Persidan Deental hawju 

Sarwiisi leydi mawɗo kiilniiɗo nokkuuje moƴƴinanaaɗe demal (ANABH) ko 

ɓooyol laamu aranol ngol duuɓi tati (03). 

 

B. BATTAARE HIILNIINDE FAGGUDU E KAALISI LAAMU   

Jonnde battaa en ndee adii dekere kolloowo hokkugol Banndii meeɗen Danii 

Estiven Yidjiyah BESIN, Matirikil  250 001 C, Enzeniyeere banngal yahrugol 

gineeji,  Laamu Kawjotooɗo wakiili gollooɓe ley Deental hawju Faso taranzit e 

lojistik (FTL) ko ɓooyol laamu aranol ngol duuɓi tati (03). 

 

C. BATTAARE HIILNIINDE ƁANTAARE LUJINAAJI, JAAGU E 

GOLLE ÑEEÑAL 

Jonnde battaa en ndee adii dekereeji tati (03). 

Dekere arano na holla hokkugol yimɓe dewtuɓe ɓee, Kawjuɓe ley Deental hawju 

de Sosiyete sikkaro komowe (SOSUCO) ko ɓooyol laamu aranol ngol duuɓi tati 

(03). 

 

KAWJO WAKIILI LAAMU LEYDI 

Dow innde battaare hiilniinde ɓantaare lujinaaji, jaagu e golle ñeeñal : 

- Banndii meeɗen Hadi Honoré ÑONLI , Matirikil  97 521 K, Dunkeejo 

faggudu  ; 

- Banndii meeɗen   Elizabete ZONGO/SAWADOGO, Matirikil  260 347 

N, Tinndinoowo banngal golleeji faggudu. 

 

Dow innde battaare hiilniinde faggudu e kaalisi laamu: 

- Banndii meeɗen Isuf TARAWOORE, Matirikil  212 558 H, 

Tinndinoowo banngal faggudu e ɓantaare. 

 

Dow innde battaare hiilniinde ndemri, ndiyam, maral e jawdi ley ndiyam : 

- Banndii meeɗen Haaruuna TARAWOORE, Matirikil  91 989 F, 

Kawjotooɗo sarwiisiiji kaalisi. 

 

Dow innde battaare hiilniinde jannde dowuure, tewtugol annde e gollitirɗi 

kesi : 

- Banndii meeɗen Tigiyan YELEMU, Matirikil  110 981 T, Jannginoowo 

iniversite hooreejo. 

Dow innde battaare gollanooɓe yimɓe leydi : 

- Banndii meeɗen Brahima TARAWOORE, Matirikil  416 295 V, Kawjo 

laamu yimɓe ɓolɓe . 

KAWJOTOOƊO WAKIILI SOSIYETE SIKKARO KOMOWE (SOSUCO) 

- Banndii meeɗen Dapougdi Oliviye COMMBIYANO, Matirikil  69 78, 

Anndanɗo golle demal mawɗo. 

Dekere ɗiɗaɓo na holla hokkugol Banndii meeɗen Hadi Onoore ÑONLI, 

Matirikil  97 521 K, Dunkeejo faggudu , Persidan Deental hawju Sosiyete 

sikkaro komowe (SOSUCO) ko ɓooyol laamu aranol ngol duuɓi tati (03). 

 

Dekere tataɓo na holla hokkugol Banndii meeɗen Suleyman KABOORE,              

Matirikil  212 202 U, Tinndinoowo banngal golleeji faggudu, Kawjotooɗo 

wakiili laamu leydi, dow innde battaare hiilniinde ɓantaare lujinaaji, jaagu e golle 

ñeeñal au Deental hawju Viivo Enerji (Ex Burkina e Shell) ko ɓooyol laamu 

aranol ngol duuɓi tati (03), e loomto Banndii meeɗen Managawennde Safiyata 

BUDA/WEDIRAWGO.  

 

D. BATTAARE HIILNIINDE ÑIƁUGOL LEYDI  

Jonnde battaa en ndee adii dekere kolloowo heyɗintingol laamu Banndii meeɗen 

Ludovic Teegwennde MINUNNGU, Matirikil  212 293 E, Tinndinoowo 

banngal moƴƴintingol leydi e ɓantaare gure, Kawjotooɗo wakiili laamu leydi  , 

dow innde battaa leydi kiilniiɗo hawju laamu leydi e yaadu ley Deental hawju 

Sarwiisi daraniiɗo tinndingol e hawju golleeji ñiɓngo cuuɗi e hegitingol ngalluure 

ley Burkina na wi’ee Akomood-Burkina (ACOMOD-BURKINA) ko ɓooyol 

laamu sakiterewol ngol duuɓi tati (03). 

 

E. BATTAARE HIILNIINDE KURAN E KO NANNDI E MUM, 

GOLLE KANŊE E KAAƳE 

Jonnde battaa en ndee adii dekereeji ɗiɗi (02). 

Dekere arano na holla hokkugol yimɓe dewtuɓe ɓee, Laamu Kawjuɓe wakiili en 

laamu leydi ley Deental hawju Sarwiisi Faso Veenem ko ɓooyol laamu aranol 

ngol duuɓi tati (03). 

 

Dow innde battaare hiilniinde kuran e ko nanndi e mum, golle kanŋe e 

kaaƴe : 

- Banndii meeɗen Halidou WEDIRAWGO, Matirikil  91 444 N, 

Kawjotooɗo sarwiisiiji kaalisi ; 

- Banndii meeɗen Kalil KULIBALI, Matirikil  222 184 N, Ballo banngal 

segilooji e kiiñe. 

 

Dow innde battaare hiilniinde ñiɓugol leydi : 

- Banndii meeɗen Aysetu Raymond NANEMA, Matirikil  110 951 N, 

Dunkeejo nate ñiɓdi e ngalluure. 

 

Dow innde battaare hiilniinde faggudu e kaalisi laamu: 

PP-G N°025-2026 mo ñannde 30 lewru jeetataɓurdu hitaande 2026 

- Banndii meeɗen Aruna SANFO, Matirikil  104 287 T, Kawjotooɗo 

sarwiisiiji kaalisi. 

 

Dow innde battaa leydi kiilniiɗo hawju laamu leydi e yaadu : 

- Banndii meeɗen Lamin KULIBALI, Matirikil  200 292 E, Kawjo laamu 

yimɓe ɓolɓe. 

 

Dow innde battaare hiilniinde jannde dowuure, tewtugol annde e gollitirɗi 

kesi : 

- Banndii meeɗen Abdulay KOMPAWRE , Matirikil  258 289 R, 

Jannginoowo filnde annde ley iniversite. 

Dekere ɗiɗaɓo na holla hokkugol Banndii meeɗen Haalidu WEDIRAWGO, 

Matirikil  91 444 N, Kawjotooɗo sarwiisiiji kaalisi, Laamu Persidan Deental 

hawju  Sarwiisi Faso Veenem ko ɓooyol laamu aranol ngol duuɓi tati (03). 

 

F. BATTAARE HIILNIINDE JANNDE DOWUURE, TEWTUGOL 

ANNDE E GOLLITIRƊI KESI  

Jonnde battaa en ndee adii dekere kolloowo hokkugol yimɓe dewtuɓe ɓee, 

Kawjuɓe wakiili en laamu leydi ley Deental hawju iniversite Burkina Faso 

janngiroowo callali enternetti (UV-BF) ko ɓooyol laamu aranol ngol duuɓi tati 

(03). 

 

Dow innde battaare hiilniinde jannde dowuure, tewtugol annde e gollitirɗi 

kesi : 

- Banndii meeɗen Barthélemy KABOORE, Matirikil  279 972 H,                                 

Jannginoowo iniversite pilotooɗo. 

 

Dow innde battaare hiilniinde kumpital, finaatawaaa, ñeeñal e yiilunde itta 

kumpa, goynoowo kibaaruuji guvernema : 

- Banndii meeɗen Jan Nowel GIYENGANI, Matirikil  359 020 B, Konseye 

banngal annde e dabareeji dokkal kibaaruuji e haala. 

 

G. BATTAARE HIILNIINDE MAAJE, HAYAAKU E TEWTUGOL 

GOLLEEJI  

Jonnde battaa en ndee adii dekere kolloowo hokkugol de Banndii meeɗen Rezin 

Tulsida ZOMBRA/KOMPAWRE, kooƴuɗo powtiri golle, Kawjotooɗo wakiili 

Deental leydi banngal faggudu golleeji juuɗe Burkina Faso ley Deental hawju 

Sarwiisi leydi Burkina ndaranoowo filnde golle (ABPE) na wi’ee « Faso Tonlo 

Zi » ko ɓooyol laamu aranol ngol duuɓi tati (03). 

 

Howruujo Guvernema 

-  

-  

-   

-           www.sig.gov.bf  

-  

• PPegdwennde Zilbeer WEDIRAWGO 

Teddiniraaɗo mbarjitaari dubal puccu mawndi 

                    


